
3. fundur bæjarráðs Blönduóssbæjar, fimmtudaginn 27. júní 2002 kl. 17,00 á bæjarskrifstofu.

Mæting er samkvæmt undirskriftum.

Dagskrá.

1. Staða framkvæmda - Rolf Árnason, bæjartæknifræðingur.

2. Héraðsnefnd A-Hún. – fundargerð.

3. Bréf Sambands íslenskra sveitarfélaga.

4. Fundargerð samstarfsnefndar um svæðisskipulag í A-Hún.

5. Fundargerð héraðsráðs A-Hún. frá 20. júní sl.

6. Bréf félagsmálaráðuneytisins.

7. Tónlist fyrir alla – bréf verkefnisstjóra.

8. Bréf Eftirlitsnefndar með fjármálum sveitarfélaga.

9. Bréf Baldurs Valgeirssonar og Bjarnheiðar Jóhannsdóttur.

10. Bréf Skógræktarfélags A-Hún.

11. Umsóknir um upprekstur hrossa á Laxárdal.

12. Önnur mál.

Afgreiðslur.

1. Rolf Árnason, bæjartæknifræðingur er mættur til fundarins til viðræðna um stöðu ýmissa framkvæmdamála.

a) Bæjarráð samþykkir að heimila tæknifræðingi að ganga til samninga við Trésmiðjuna Stíganda hf. um breytingar í grunnskóla á grundvelli tilboðs að fjárhæð kr. 1.934.589.  Umræddar breytingar eru í fjárhagsáætlun ársins 2002.

Hjördís Blöndal situr hjá við afgreiðslu þessa liðar.

b) Samþykkt aukaverk vegna lagningar hitaveitu í Arnargerði – lagning röra fyrir bakrásarvatn kr. 150.000.

c) Tæknifræðingur lagði fram kostnaðaráætlanir við endurbætur og frágang á plani við Norðurlandsveg 2.

d) Tæknifræðingur óskar heimildar til moldartöku við Ennisbraut fyrir einstaklinga og fyrirtæki.  Hjördís Blöndal leggur fram eftirfarandi tillögu vegna þessa.

“Í fjárhagsáætlun fyrir árið 2002 var gert ráð fyrir að koma upp aðstöðu fyrir þá garðeigendur hér í Blönduóssbæ sem áhuga hefðu á að hafa greiðan aðgang að mold í garða sína.  Ákveðið var að Blönduóssbær sæi um að finna stað þar sem þessu væri við komið og gera það aðgengilegt fyrir íbúana.  Lít ég svo á að með því að veita þessa þjónustu væri það mjög jákvæð hvatning frá bæjarfélaginu til íbúanna, um að fegra garða sína og einnig ásýnd bæjarins.  Legg ég hér með til að Blönduóssbær komi þessu í framkvæmd sem allra fyrst.”

Tillaga Hjördísar borin upp og var hún samþykkt samhljóða.

2. Fundarboð Héraðsnefndar A-Hún. lagt fram, en fundur nefndarinnar verður haldinn þann 3. júlí 2002. kl. 13,30 í Skagabúð.

3. Til kynningar lagt fram bréf Sambands íslenskra sveitarfélaga um boðun XVII landsþings sambandsins.

4. Til kynningar lögð fram fundargerð samstarfsnefndar um gerð svæðisskipulags í A-Hún. frá 8. maí 2002.

5. Fundargerð héraðsráðs A-Hún. frá 20. júní sl. lög fram til kynningar.

6. Bréf félagsmálaráðuneytisins lagt fram, en þar er vakin athygli á nýmælum í barnaverndarlögum um að samanlagður íbúafjöldi sveitarfélaga að baki hverri barnaverndarnefnd skuli ekki vera undir 1.500.

7. Tónlist fyrir alla – bréf verkefnisstjóra lagt fram.  Bæjarráð lýsir yfir áhuga sínum á þátttöku í verkefninu á komandi hausti.

8. Fram lagt bréf Eftirlitsnefndar með fjármálum sveitarfélaga, en þar segir m.a. að miðað við fyrirliggjandi áform Blönduóssbæjar og áætlanir telji nefndin ekki ástæðu til að hafa fjármál sveitarfélagsins lengur til sérstakrar skoðunar.

9. Bréf Baldurs Valgeirssonar og Bjarnheiðar Jóhannsdóttur lagt fram, þar sem athygli er vakin á því að nokkur fjöldi einstaklinga á Blönduósi er skráður í fjarnám á háskólastigi á komandi hausti og nauðsyn þess að aðstöðusköpun vegna þess verði tryggð í tíma.

Bæjarráð samþykkir að afla nánari upplýsinga vegna málsins.

10. Bréf Skógræktarfélags A-Hún. lagt fram, en þar er óskað eftir stuðningi Blönduóssbæjar við áform félagsins um framkvæmdir í Gunnfríðarstaðarskógi.  Bæjarráð samþykkir að eiga fund með Páli Ingþóri Kristinssyni formanni félagsins.

11. Bæjarráð samþykkir umsóknir tveggja aðila um upprekstur allt að 8 hrossa á Laxárdal nú í sumar.

12. Önnur mál.

a) Trúnaðarmál bókað í trúnaðarbók.

b) Umsókn um viðbótarlán lögð fram.  Afgreiðslu frestað.

Fundargerð upplesin og samþykkt.  Fundi slitið kl. 19,30.

Valdimar Guðmannsson




Auðunn Sigurðsson

Hjördís Blöndal





Skúli Þórðarson

